
ВЫНСЬÖДÖМА
Коми Республикаса Юралысьлöн
2010 во моз тöлысь 31 лунся 124 №-а Индöдöн
(содтöд) 

Коми Республикаса Юралысьлöн референт, Россия Федерацияса Президент бердын Коми Республикаöс пыр петкöдланiнлöн референт, Россия Федерацияса Рытыв-Войвыв регионын Коми Республикаöс петкöдланiнлöн референт, Коми Республикаса Юралысьöн лöсьöдöм Коми Республикаса мукöд государственнöй органлöн референт, Коми Республикаса министерстволöн референт, Коми Республикаса олöмö пöртысь власьт мукöд органлöн референт чинö индöмын öткымын юалöм йылысь 
ПОЛОЖЕНИЕ

1. Коми Республикаса Юралысьлöн да Коми Республикаса Правительстволöн Администрацияын Коми Республикаса юралысьлöн референт, Россия Федерацияса Президент бердын Коми Республикаöс пыр петкöдланiнлöн референт, Россия Федерацияса Рытыв-Войвыв регионын Коми Республикаöс петкöдланiнлöн референт, Коми Республикаса Юралысьöн лöсьöдöм Коми Республикаса мукöд государственнöй органлöн референт, Коми Республикаса министерстволöн референт, Коми Республикаса олöмö пöртысь власьт мукöд органлöн (водзö – Коми Республикаса государственнöй орган) референт чин пырö Коми Республикаса государственнöй гражданскöй служба чинö (водзö – референт чин либö референт).
2. Референт чинсö лöсьöдö Коми Республикалöн лöсялана государственнöй органса юрнуöдысь сы могысь, медым збыльмöдны Россия Федерациялысь да Коми Республикалысь правовöй актъяс олöмö пöртöм кузя мероприятиеяс комплекс, кодлöн эм регламент кад да бöртас серти, мероприятиеяс комплекс збыльмöдан кадколаст вылö, но 5 воысь оз дырджык вылö.
Референт чин лыдсö лöсьöдöны Коми Республикаса государственнöй гражданскöй службаын вынсьöдöм чин серти да Коми Республикаса лöсялана государственнöй органса уджалысьяслöн уджысь мынтысян фонд серти, мый индöма тайö Положениелöн 1 пунктын.
3. Референт чин лöсьöдöмсö сöгласуйтöны Коми Республикалöн лöсялана государственнöй органса юрнуöдыськöд:
1) Коми Республикаса Юралысьлысь референт, Россия Федерацияса Президент бердын Коми Республикаöс пыр петкöдланiнлысь референт, Россия Федерацияса Рытыв-Войвыв регионын Коми Республикаöс петкöдланiнлысь референт, Коми Республикаса Юралысьöн лöсьöдöм Коми Республикаса мукöд государственнöй органлысь референт чин лöсьöдiгöн – Коми Республикаса Юралыськöд;
2) Коми Республикаса министерстволысь референт, Коми Республикаса олöмö пöртысь власьт мукöд органлысь референт чин лöсьöдiгöн – Коми Республикаса Юралысьöс вежыськöд, кодi уджмогъяс юклöм серти координируйтö Коми Республикаса олöмö пöртысь власьт органлысь уджсö.
Референт чин лöсьöдöмсö сöгласуйтöны Коми Республикалöн лöсялана государственнöй органса юрнуöдысьлöн ходатайство подув вылын, кöнi гижöма, мыйла колö референт чиныс эскöдана материалъяс содтöмöн (сы лыдын Россия Федерацияса да Коми Республикаса лöсялана правовöй актъяс, тайö Положениелöн 2 пунктын индöм мероприятиеяс комплекс збыльмöдöм вылö план-задание проект (водзö – план-задание), мый серти кутас уджавны референтыс). Референт чин лöсьöдöмсö сöгласуйтöм йылысь ходатайство видлалöны 5 уджалан лунöн.
4. Референтöс индö чинö медалысьöс петкöдлысь «Россия Федерацияса государственнöй гражданскöй служба йылысь» Федеральнöй оланпас серти татшöмтор тöд вылö босьтöмöн:
1) Коми Республикаса Юралысьлöн референт, Россия Федерацияса Президент бердын Коми Республикаöс пыр петкöдланiнлöн референт, Россия Федерацияса Рытыв-Войвыв регионын Коми Республикаöс петкöдланiнлöн референт, Коми Республикаса Юралысьöн лöсьöдöм Коми Республикаса мукöд государственнöй органлöн референт чинö кандидатураяссö сöгласуйтöны сэтшöм жö пöрадок серти, кыдзи индöма «Коми Республикаса олöмö пöртысь власьт системаын Коми Республикаса государственнöй чинö да Коми Республикаса государственнöй гражданскöй службаса чинö индöм йылысь да индöм чинъясысь мездöм йылысь Коми Республикаса Юралысьлысь решениеяс лöсьöдан пöрадок йылысь» Коми Республикаса Юралысьлöн 2006 во тöвшöр тöлысь 20 лунся 11 №-а Индöдöн;
2) Коми Республикаса министерстволöн референт, Коми Республикаса олöмö пöртысь власьт мукöд органлöн референт чинö кандидатураяссö сöгдасуйтöны сэтшöм жö пöрадок серти, кыдзи индöма «Коми Республикаса министрöс вежысь, Коми Республикаса олöмö пöртысь власьт мукöд органса юрнуöдысьöс вежысь чинö кандидатураяс Коми Республикаса Юралысьлы сöгласуйтöм вылö сетан пöрадок йылысь» Коми Республикаса Юралысьлöн 2007 во öшым тöлысь 19 лунся 113 №-а Индöдöн.
Сэк, кор сетöны референт чинö кандидатурасö, Коми Республикалöн лöсялана государственнöй органса юрнуöдысь документъяс дорö, кутшöмъяс колöны референт чинö кандидатурасö сöгласуйтöм вылö, содтöд сетö план-задание, мый серти кутас уджавны референт.
5. Референтлы мынтысьöны уджысь сы серти, кыдзи сiйö уджалö да кутшöм уджсикас серти тöдöмлунъяс петкöдчöны служебнöй уджын Коми Республикаса Юралысьöн индöм пöрадок да мында серти.
6. Аслас уджын референт мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сiдзжö тайö Положение вылö.
7. Коми Республикаса Юралысьлöн референт:
а) сы могысь, медым Коми Республикаса Юралысь вермис пöртны олöмö ассьыс уджмогъяссö, могмöдö сiйöс юöрöн да аналитическöя да котыртö сылысь уджсö; 
б) Коми Республикаса Юралысьлöн тшöктöм серти видзöдö сы бöрся, кыдзи Коми Республикаса олöмö пöртысь власьт органъяс збыльмöдöны Коми Республикаса Юралысьлысь индöдъяс да тшöктöдъяс, Коми Республикаса Правительстволысь шуöмъяс да тшöктöдъяс, да веськöдлö налöн уджöн; 
в) Коми Республикаса Юралысьлöн тшöктöм серти участвуйтö консультативнöй да сöвещательнöй органъяслöн уджын;
г) пöртö олöмö Коми Республикаса Юралысьлысь торъя тшöктöмъяс, а сiдзжö Коми Республикаса Юралысьлöн да Коми Республикаса Правительстволöн Администрацияса Юрнуöдысьлысь торъя тшöктöмъяс, кутшöмъяс пырöны сылöн компетенцияö.
8. Сы кындзи, мый индöма тайö Положениелöн 7 пунктын, референт:
а) урчитöм удж серти дасьтö концепция да уджтас балаяс;
б) урчитöм пöрадок серти координируйтö Коми Республикаса лöсялана государственнöй органлöн юрнуöдысьöс вежысьлысь да Коми Республикаса лöсялана государственнöй органлöн тэчас юкöдувса юрнуöдысьлысь уджсö сэтшöм юалöмъяс кузя, мый веськöдöма мероприятиеяс комплекс котыртöм вылö. 
9. Референтлöн эм право:
а) лöсьöдны аслас удж кузя вöзйöмъяс; 
б) урчитöм пöрадок серти корны да босьтны ассьыс удж нуöдöм вылö колана кывкöртöдъяс, материалъяс да юöр;
в) могъяс öдйöджык решитöм могысь урчитöм пöрадок серти аслас уджын туйвизьяс кузя нуöдны уджалан сöвещаниеяс; 
г) урчитöм пöрадок серти вöдитчыны Коми Республикаса государственнöй органъяслöн юöр базаöн.
Исакова 6 790 пас

